TERRA E SANGHE

‘A TERRA MIA

E' NA POZZA ‘E SANGHE

ADDO’ ‘A GGENTE SE BAGNA ‘E DDETE
P’O SEGNO D'A CROCE

E’ *‘NU CRIATURO CA FATICA A NNIRO
P’ASCI’ D'O NIRO D'A STRADA

E’ ROSSA E NERA
E SPONTA SEMPE QUANNO E’ SERA
‘A LUNA

E VOLLE, VOLLE, VOLLE STU SANGHE
COMME 'O RRAU’ INT'E CCASE D’A GGENTE
VOLE 'O SANGHE, VOLE DINT'E VVENE
PURTAMMO SEMPE APPRIESSO STI CCATENE

E VAGAMMO P'O MUNNO

SPARSE P’A VIA

SIMMO MANE SENZA DETE
VULESSEMO ACCHIAPPA" ‘A VITA
CE TORNA A FU]

E PE CE SCARFA’ D’O FRIDDO
AVIMMO APPICCIATO 'O PASSATO
MO’ CE SIMME SCURDATO

CHI HA AVUTO E CHI HA DATO

E CURRIMMO, CURRIMMO SENZA SCARPE
E SENZA UOCCHIE

PE" GUARDA’

MA TENIMMO ‘'O MARE CHE LAVA ‘E MACCHIE D'O MUNNO
MA TENIMMO 'O MARE CHE LAVA ‘E FERITE D'O MUNNO

‘A TERRA MIA

E’ *‘NU GIRONE ‘E LL'INFERNO

QUANTI MMANE S'HANNO ARRUBATO 'O SOLE
PE NUJE E’ SEMPE VIERNO

E’ *‘NA VECCHIA CA SE TRASCINA ARETO
‘A STANCHEZZA 'E ‘NA VITA

E’ FUOCO E FIAMME
E LUNTANO A CERCA’ CE NE JAMME
FURTUNA

E VOLLE, VOLLE, VOLLE STU SANGHE

E’ COMME LAVA INT'ALL'UOCCHIE D'A GGENTE
VOLLE ‘O SANGHE, VOLLE DINT'E VVENE

CCA’ S'E AMMISCATO

TUTTO 'O BBUONO E ‘O MMALAMENTE



